JOHN DEWEY

LATAR BELAKANG JOHN DEWEY


John Dewey (1859-1952) merupakan seorang ahli falsafah, psikologi, pendidik, pengkritik sosial dan juga seorang ahli politik. Beliau dilahirkan pada 20 Oktober 1859 di Burlington, Vermont dan merupakan anak ketiga daripada empat orang adik-beradik. 
AKADEMIK

Beliau memperolehi ijazah sarjana muda daripada University of Vermont pada tahun 1879. Manakala pada tahun 1884, beliau memperolehi ijazah kedoktoran (PhD) daripada Johns Hopkins University. Beliau mula mengajar daripada tahun 1884 hingga 1888 di University of Michigan. Pada tahun 1888, beliau menyambung kerjayanya di University of Minnesota selama setahun. Seterusnya beliau kembali mengajar di University of Michigan daripada tahun 1889 hingga 1894. Selepas menamatkan pengajarannya di University of Michigan, beliau menjadi pengerusi di Jabatan Falsafah, Psikologi dan Pedagogi di University of Chicago pada tahun 1894. Manakala pada tahun 1899, beliau dipilih menjadi presiden bagi Persatuan Psikologi Amerika dan juga presiden kepada Persatuan Falsafah Amerika pada tahun 1905.


Kemudian, beliau menjadi pensyarah di Columbia University daripada tahun 1905 hingga beliau bersara pada tahun 1930. Beliau memilih untuk mengajar sehingga tahun 1939 walaupun telah mendapat gelaran kehormat. Semasa di Columbia, beliau menjelajah ke seluruh dunia sebagai seorang ahli falsafah, aktivis sosial dan politik, dan juga pakar perunding dalam bidang pendidikan. Sepanjang perjalanannya menyebarkan ilmu falsafahnya di Jepun dan China dari tahun 1919 hingga 1921, beliau pernah melawat Negara Turki pada tahun 1924 untuk mencadangkan polisi pendidikannya. Semasa di University Vermont, Dewey didedahkan terhadap perkembangan teori evolusi melalui pengajaran G.H Perkins dan ‘Pengajaran dalam Elemen Fisiologi’, sebuah teks hasil tangan seorang penulis inggeris, T.H. Huxley.


Selepas menamatkan pelajarannya pada tahun 1879, beliau mengjar di sebuah sekolah tinggi selama 2 tahun. Di awal penglibatannya dalam bidang falsafah, beliau telah menghantar sebuah esei falsafah kepada W.T. Harris. Harris adalah seorang pengarang Journal of Speculative Philosophy dan juga seorang terkenal di St. Louis Hegelians. Esei yang dihantar telah diterima dan mendapat sambutan yang baik daripada Harris seterusnya bersetuju menjadikan Dewey sebagai seorang ahli falsafah. Demi mencapai cita-citanya, beliau pergi ke Baltimore dan menyambung pelajarannya di Johns Hopkins University. Semasa di John Hopkins, beliau mendapat tunjuk ajar daripada George Sylvester Moris dan G. Stanley Hall. Stanley Hall merupakan seorang ahli psikologi yang terkenal pada masa itu. 


Selepas mendapat ijazah kedoktoran pada tahun 1884, dia mendapat tawaran mengajar di University of Michigan selama 10 tahun. Tetapi pada tahun 1888, beliau mengajar di University of Minnesota. Semasa di University of Michigan, Dewey telah menulis 2 buah buku yang pertama: Psychology (1887) dan Leibniz’s New Essays Concerning the Human Understanding(1888). Semasa di Michigan jiga, beliau telah bertemu dengan ahli falsafah yang juga merupakan rakan usaha samanya, James Hayden Tufts. Mereka kemudiannya telah menerbitkan buku yang bertajuk Etchis (1908).


Semasa di Chicago pula, beliau berpeluang melakukan penyelidikan di makmal sebuah sekolah. Hasilnya beliau mendapat idea untuk mengetengahkan kaedah penyelidikan (inkuiri) dalam kaedah pedagogi.


Disebabkan ketidaksetujuannya terhadap status Laboratory School menyebabkan beliau meletak jawatan pada tahun 1904. reputasinya semakin merosot dan kemudian beliau menyertai Department of Philosophy di Columbia University. Beliau banyak menghabiskan masanya sebagai seorang profesional di Columbia.


Semasa di Columbia, beliau banyak menulis artikel tentang teori pengetahuan dan metafizik dan menerbitkan 2 buku yang penting: The Influence of Darwin on Philosophy and Other Essay in Contemporary Though (1910) dan Essay in Experimental  Logic (1916). Antara hasil tulisannya yang lain ialah Reconstruction in Philosophy (1920), Human Nature and Conduct (1922), Experience and Nature (1925), The Publicn its problems (1927) dan The Quest for Certainly (1929).


Dewey bersara dari bidang pendidikan pada tahun 1930. tetapi beliau tidak menamatkan aktivitinya sebaliknya meneruskannya sebagai seorang ahli falsafah. Walaupun telah bersara, beliau tetap meneruskan bidang penulisannya. Antara karyanya yang dihasilkan selepas persaraannya ialah The Theory of Inquiry (1938), Art as Experienca (1934), A Common Faith (1934), Freedom and Culture (1949). Beliau meninggal dunia pada 1952 pada umur 92 tahun.

MATLAMAT


Matlamat Pendidikan John Dewey menekankan pedidikan yang dapat melahirkan pelajar yang mempunyai daya pengeluaran yang tinggi terhadap persekitaran yang sentiasa berubah. Matlamat Pendidikan John Dewey adalah berteraskan matlamat Falsafah Progressivisme. Falsafah Pendidikan Progressivisme adalah berunsurkan aliran Pragmatisme. Aliran Falsafah Pragmatisme pula merujuk kepada eksperimentalisme yang berasaskan perubahan, proses, realitiviti, serta pembiaan semula. Fokus utama falsafah yang dibawa oleh John Dewey ialah menjurus kepada pengalaman.


Falsafah Progressivisme yang dibawa oleh John Dewey ini juga bertujuan mengajar pelajar kemahiran meyelesaikan masalah dan kemahiran meyelidiki persekitaran mereka. Ia bertujuan agar pembelajaran di sekolah tidak terasing daripada dunia sebenar. Di sini jelaslah bahawa falsafah ini menitikberatkan perubahan dalam kehidupan. Selain itu, John Dewey juga menegaskan bahawa alam semesta ini bersifat dinamik, berubah dari masa ke semasa.

KURIKULUM


John Dewey memusatkan kurikulum berdasarkan pengalaman, kebolehan dan minat pelajar serta menegaskan  pengalaman manusia adalah asas dalam sistem pendidikan. Kurikulum yang dilaksnakan adalah berkisar kepda pengalaman peribadi dan sosial pelajar. Kurikulumnya juga berasaskan keoada subjek sains sosial. Berdasarkan pegangan umum Progressivisme yang menyatakan realiti sentiasa mengalamai perubahan, pengetahuan adalah bersifat tentatif ( tidak muktamad ), begitu juga dangan kurukulum yang dilaksanakan oleh John Dewey . Beliau menegaskan pengetahuan sebagai proses dalam mana kebenaran sentiasa berubah kerana persekitaran berubah.   


Pengetahuan manusia lahir daripada perhubungan atau pengalaman dan pembelajaran berlaku apabila manusia meyelesaikan masalah dan mendapatkan pengalaman di dalam kehidupannya. Antara intipati penting yang ditekankan dalam kurikulumnya ialah sentiasa mengambil kira minat pelajar. Selain itu beliau menekankan persamaan langsung interaksi inkuiri tentang persekitaran.

PERANAN GURU


John Dewey menekankan pembelajaran berpusatkan pelajar. Beliau menentang keras pembelajaran berautoritikan guru. Guru banyak memainkan peranan sebagai fasilitator dan pemudahcara. John Dewey berpandangan bahawa guru bukanlah seorang pendita yang menguasai dan membekali segala ilmu. Ini kerana beliau berpendapat guru adalah pembimbing kerana pelajar berkeupayaan memikir, meninjau dan boleh membuat penerokaan sendiri mengenai keperluan masing-masing.


Selain itu, guru juga merupakan pemandu atau penunjuk cara kepada pelajar dalam aktiviti yang dijalankann yang berunsurkan penyelesaiaan masalah. John Dewey percaya bahawa guru sewajarnya menjadi pembimbing kepada pelajar dalam proses penyelesaiaan masalah. Ini kerana bagi beliau kedah penyelesaian masalah berdasarkan kaedah saintifik adalah satu cara pemikiran atau pendekatan yang paling berkesan dalam teknik pengajaran. Dewey menentang corak pendidikan formal yang bersifat penghafalan fakta. Beliau merasakan pendekatan ini tidak sesuai dipraktikkan di sekolah kerana ia akan memisahkan pendidikan di sekolah dengan kehidupan sebenar. 


Peranan lain pula ialah mengemukakan soalan-soalan yang merangsang pemikiran para pelajar. Dengan cara ini pelajar lebih memahami pelajaran yang disampaikan dan apa yang dipelajari. Ini kerana mereka terdorong untuk berfikir secara lebih aktif dalam proses pembelajaran. Dalam bidang pendidikan, pelajar lebih mudah mendapatkan ilmu pengetahuan atau kemahiran jika mereka didedahkan dengan pengalaman. Guru juga merupakan pencetus kepada minat para pelaar terhadap pengajaran dan pembelajaran yang produktif. Guru seterusnya embantu pelajar mendifinisikan masalah yang bermakna, mengenal pasti sumber data dan ilmu yang relevan. Mentafsir dan menilai ketepatan data dan merumuskan keputusan atau kesimpulan.

KAEDAH PENGAJARAN DAN PEMBELAJARAN


John Dewey menolak kaedah tradisional yag berautoritikan guru. Kaedah pembelajaran dan pengajaran yang dipraktikkan adalah lebih berpusatkan pelajar. John Dewey yang berpegang pada mazhaz Progressivisme, amat menitikberatkan agar pelajar diajar cara menyelesaikan masalah dan kaedah yang mencabar inkuiri mereka terhadap alam sekitar dan juga perkembangan sosial. Falsafah ini berteraskan kepada subjek sains sosial. Walaubagaimanapun, kurikulum yang bersifat merentasi disiplin adalah diperlukan kerana dalam kehidupan, aktiviti penyelesaian masalah adalah melibatkan kemahiran berkomunikasi, kemahiran menggunakan logik matematik dan proses inkuiri saintifik. Oleh itu, kaedah inkuiri atau pendekatan secara eeksperimen amat sesuai untuk dilaksanakan dan penggunaan makmal adalah penting dalam pelbagai bidang seperti sosial, politik dan isu ekonomi.


Dalam bidang pendidikan, pelajar mudah mendapatkan ilmu pengetahuan atau kemahiran jika mereka diberi pengalaman. Oleh itu, kaedah eksperimen, inkuiri penemuan dengan sebanyak mungkin penglibatan oleh pelajar adalah cara terbaik mengikut fahaman Pragmatisme. Prinsip pengajaran yang ditekankan ialah berdasarkan pengalaman terhadapa alam sekitar kerana ia merupakan cara yang terbaik. Dewey menolak kaedah penggunaan buku teks kerana beliau beranggapan bahawa kaedah tersebut adalah tidak sesuai. Baginya, buku teks bukan merupakan sumber pengetahuan yang tidak boleh dipersoalkan. Sumber muktamat bukanlah daripada buku. Sebaliknya buku hanyalah sebagai alat dalam proses pembelajaran.

AL-GHAZALI

1.0 LATAR BELAKANG AL-GHAZALI

Nama sebenar Al-Ghazali ialah Abu Hamid Muhammad bin Muhamad bin Ahmad Al-Ghazali. Beliau dilahirkan di Thus, Persia ( sekarang dipanggil Khorasan , Iran ) pada 450 H (1058 M). Bapa Al-Ghazali adalah seorang ahli fekah yang menyara kehidupan keluarganya dengan memintal benang. Gelaran Al-Ghazali adalah bersempena dengan nama kampung halamannya iaitu Ghazalah. Ada riwayat yang mengatakan bahawa gelaran Al-Ghazali dikaitkan dengan pekerjaan bapanya iaitu pemintal benang. Beliau adalah tokoh agung dalam falsafah dan keilmuan Islam. Beliau ialah tokoh ilmuan yang menguasai banyak bidang. Orang barat memanggilnnya dengan panggilan Agazel.

Al-Ghazali diberi gelaran sebagai Bahrun Muqriq iaitu lautan yang menenggelamkan kerana dirinya yang kaya dengan ilmu pengetahuan. Beliau merupakan seorang ahli falsafah Islam dan juga terkenal dalam bidang mantiq , ketuhanan , undang-undang, sains dan bidang sufi. Semasa hidupnya beliau telah melahirkan begitu ramai sufi terkenal. Salah seorang gurunya yang terkenal ialah Iman AL- Kharmin Abu Maali AL-Juini, iaitu seorang imam terkemuka dalam Mahzab Syafii. 

Proses pembelajaran Al-Ghazali boleh dibahagi kepada 3 peringkat iaitu di  Thus kemudian di Jurjan dan akhir sekali di Naisabur. Setelah menamatkan pengajiannya di Naisabur, beliau menuju ke Baghdad dan menjadi pengetua di universiti Nizemi yang didirikan oleh Nizhamul mulk, perdana Menteri Sultan Bani Saljuk yang secara tidak langsung telah memainkan peranan penting dalam kehidupan intelektual l Ghazali. Al ghazali bertugas di universiti tersebut selama empat tahun dan beliau banyak menghabiskan masa dalam membuat kajian serta menulis hasil-hasil ilmiah agar dapat dikongsikan bersama-sama dengan orang lain. Kemudian beliau menetap di Syam. Pada tahun 1098 M, beliau telah pergi ke Mekah untuk menunaikan fardhu haji.


Di Thus, Al-Ghazali mendapat pendidikan rasmi dengan belajar agama. Mata pelajaran yang dipelajari adalah seperti ilmu fiqh syar’i dan usul al-Din dengan guru Ahmad bin Muhammad al-Razkani. Selepas itu, beliau mempelajari ilmu Tasawwuf dengan Yussuf al-Nassaj selama 3 tahun. Pada masa itu , beliau mula melakukan tasawwuf untuk membersihkan jiwanya dari sebarang unsur-unsur negatif. Apabila beliau berumur 15 tahun (465 hijrah), beliau berhijrah ke Jurjan dan mendapat tunjuk ajar daripada Imam Abu Nasr Al-Ismaili. Selepas itu, beliau tinggal di Bandar Thus selama 3 tahun untuk mengaji dan menghafal semua ilmu yang dipelajari di situ. 
Di Nasaibur pula,umur beliau telah mencapai 23 tahun dan menuntut ilmu di bawah asuhan Diauddin abi al-Maali bin Abd Malik al-Juwaini yang juga dikenali sebagai nama Imam al-Haramayn, seorang ulama al-syar’i yang paling terkenal yang berperanan sebagai ketua institusi al-Nizamiyah. Subjek utama yang diajar kepada Al-Ghazali ialah usuluddin , ilmu kalam , sains tabie , dan mantiq . 


Menurut Tuan Gurunya, Al-Ghazali menunjukkan minat yang mendalam dalam bidang falsafah. Tambahan pula , Al-Ghazali juga mempelajari teori dan amalan tasawwuf dari Imam Al-Fadril bin Ali al-Farmadhi al-Tusi iaitu seorang ketua sufi. Beliau pernah dilantik sebagai pengajar ilmu-fiqh terutamanya di Madrasah Nizamiyah di Baghdad. Beliau merupakan seorang pengarang yang sangat produktif yang mempunyai ingatan yang kuat serta mendalam. Karya beliau mencapai jumlah 300 buah. 


Selain itu, Al-Ghazali juga mempelajari pelbagai jenis ilmu seperti ilmu saraf, tatabahasa arab, bahasa Parsi dan lain-lain. Sumbangan dan sikapnya yang rendah diri dan penyayang amatlah disanjungi sehingga sekarang walaupun beliau telah meninggal dunia pada 505A H ( 1111M ) di kota Thus.


Salah satu karya terpenting Al- Ghazali dalam bidang pendidikan ialah Ihya Ulumuddin. Ianya dari awal hingga akhir pada hakikatnya membahaskan tentang masalah akhlak dengan pusat kajian di dalamnya berkenaan dengan Tarbiyatun Nafs (tahzibun nafs), yakni aspek pendidikan yang kian terabai. Melalui karya ini juga Al Ghazali berusaha menggabungkan filsafat yang rasional, tasawuf yang emosional dan fikih yang berada di antara keduanya. Inilah gaya rasional Al Ghazali dalam beberapa disiplin ilmu yang ia cetuskan.
1.1 MATLAMAT PENDIDIKAN

Matlamat pendidikan yang unggul bagi Al-Ghazali ialah keselarasannya  dengan objektif kejadian manusia iaitu penguasaan ilmu tentang Allah dan menghampirkan diri dengan Allah. Ilmu tersebut meliputi ilmu tentang pencipta dan ciptaannya termasuk alam semesta,  roh , perkara yang berlaku selepas mati dan sebagainya. Beliau seterusnya menganggap persiapan bagi urusan dunia untuk mencapai kebahagiaan dunia, yang mana seterusnya sebagai wasilah untuk mendapat kebahagiaan di akhirat yang lebih utama dan kekal. 

Lanjutan daripada matlamat ini ialah penghampiran diri manusia dengan Allah kerana penghampiran itu adalah mustahil tanpa ilmu pengetahuan.

Walau bagaimanapun , beliau tidak melupakan urusan dunia  dan menyerapkannya ke dalam wadah pendidikan. Pada pendapat beliau, tujuan mencari ilmu adalah untuk kebaikan personaliti dan mencapai satu tahap kesempurnaan serta kejayaan hidup di dunia dan akhirat.  Al-Ghazali menekankan bahawa pendidikan adalah satu proses untuk menanam perangai baik ke dalam jiwa seseorang supaya mereka dapat menilai antara perkara-perkara yang benar dan yang salah, baik dan buruk serta dapat membezakan perilaku yang baik dan yang jahat. Maka falsafah pendidikan Al-Ghazali menekankan penjanaan satu masyarakat yang hidup harmoni, menghormati dan bekerjasama antara satu sama lain. 

Selain itu, ia juga bertujuan untuk mencapai matlamat yang lebih luas dan syumul bukan sekadar menyediakan warganegara yang baik. Selaras dengan Falsafah Pendidikan Negara, falsafah ini juga menekankan pembentukan generasi muda yang mempunyai sahsiah yang baik,seimbang dan sepadu dari intelek, rohani, emosi dan jasmani. 

Seterusnya, matlamat pendidikan Al-Ghazali adalah  penimbaan ilmu pengetahuan untuk memperolehi kefahaman berkaitan ilmu yang memandu ke arah perilaku yamg baik dan mulia. Sehubungan itu, pendidikan disifatkan sebagai satu proses untuk mendapatkan ilmu. Manusia yang berpengetahuan dan berilmu akan diberi keutamaan di sisi Allah S.W.T. Hal ini ditekankan di dalam sebuah hadith riwayat Al-Tarmadzi, Abi Isa Muhammad (1975) yang mengatakan bahawa kelebihan ahli ilmu di atas ahli ibadah seperti kelebihan bulan di atas seluruh dan seluas cakerawala dunia ini.

Dalam satu penulisan yang lain pula, Al-Ghazali beranggapan matlamat pendidikan adalah sebagai satu pengembaraan untuk melengkapkan diri bagi kehidupan yang akan datang dan bukan bertujuan untuk mendapatkan kuasa, pengaruh atau kemewahan. Kenyataan ini bukanlah bererti kita semestinya mengenepikan urusan keduniaan kerana barangsiapa yang telah mencapai penghampiran diri kepada Allah atau telah mencapai ke peringkat kemalaikatan, secara langsung ia telah memperoleh kemuliaan dan penghormatan di dunia ini.

Pendek kata, Al- Ghazali menekankan aspek agama, moral, budaya di disamping diimbangi oleh ilmu pengetahuan iaitu lebih mencondong ke arah kerohanian. Matlamat pendidikan Al-Ghazali menjadi lebih padu kerana dihuraikan berasaskan Al-Quran dan Hadis Rasullullah S.A.W.

1.2 KURIKULUM AL-GHAZALI

Kurikulum pendidikan Al-Ghazali merupakan penyatuan antara pendidikan ilmu keduniaan dengan ilmu akhirat. Kurikulumnya menekankan pengajaran al-Quran, hadis dan bahasa Arab. Mata pelajaran seperti kebudayaan, kesenian, olahraga, kegiatan sosial, kemanusiaan dan alam tabii atau sains natural juga terdapat dalam kurikulum. Kurikulum pendidikan Al-Ghazali dapat dibahagikan kepada 3 peringkat iaitu peringkat dasar (rendah),   peringkat menengah dan peringkat tinggi serta terdapat 2 kumpulan mata pelajaran iaitu fardu ain  dan fardu kifayah ( khairul bariah ,  1999 ).

Peringkat dasar  berfokuskan kepada membaca, menulis dan mengenali moral yang baik berlandaskan Al-Quran dan al-Sunnah. Peringkat ini disediakan untuk kanak-kanak berusia 6 hingga 13 tahun (umur baligh). Dalam pengajian al-Quran, kanak-kanak diajar mengenal huruf,  membaca al- Quran, menulis beberapa ayat setiap hari dan menghafalnya, hadis Rasulullah dan cerita-cerita khalifah Al-Rasyidin serta nabi yang berkaitan dengan  keagungan Islam yang menekankan aspek akhlak, kemasyarakatan dan kejiwaan.

Bagi peringkat menengah dan tinggi pula, ia termasuk mata pelajaran wajib (farhdu ain) dan mata pelajaran pilihan (fardhu kifayah). Peringkat menegah disediakan untuk pelajar yang berumur 13 hingga 17 tahun. Tempoh pengajian bergantung kepada pencapaian mereka dalam sesuatu mata pelajaran sehingga tiada jurang pemisah yang jauh antara peringkat menengah dan tinggi. Mata pelajaran wajib ( fardhu ain ) menekankan perkara-perkara yang dituntut seperti menunaikan tuntutan agama, kepercayaan , amalan wajib dan larangan oleh al-Quran.  Ilmu fardhu ain mengandungi dua bahagian iaitu ilmu amali dan ilmu wahyu. Ilmu amali agama amat penting berbanding ilmu wahyu kerana ia berkaitan dengan tuntutan-tuntutan agama yang wajib. Tanpanya, pelajar tidak dapat memahami dengan sempurna erti Islam yang sebenar. 

Oleh yang demikian, Al-Ghazali telah mengenepikan ilmu wahyu untuk pengajaran. Ilmu amali agama mengandungi tiga unsur penting. Pertama ialah kepercayaan yang merangkumi pengakuan syahadah sebagai permulaan dan seterusnya disusuli dengan keyakinan terhadap wujudnya syurga dan neraka. Kedua ialah amalan yang diwajibkan di mana di dalamnya terdapat mata pelajaran berkaitan wuduk dan solat, puasa dan hal-hal yang berkaitan dengannya, zakat serta ibadah haji dan juga hal-hal yang bersangkut paut. Ketiga ialah unsur larangan. Ini termasuklah larangan dari segi pengucapan, penglihatan, makan dan minum. Larangan ini digunakan pada masa yang terhad dan tidak perlu dipelajari apabila sudah pasti. Masyarakat yang mengamalkan riba misalnya perlu diajar mata pelajaran yang berkaitan dengan riba. 

Pada peringkat tinggi pula, terdapat mata pelajaran pilihan (elektif) yang menekankan disiplin yang memberi keseimbangan antara keperluan agama dan masyarakat. Peringkat ini memberi tumpuan kepada fardhu kifayah yang bermaksud tanggungjawab tertentu yang berkaitan dengan masyarakat. Fardhu kifayah pula mengandungi dua bahagian iaitu ilmu syariah dan ilmu keduniaan. Ilmu syariah terbahagi kepada empat bahagian. Pertama ialah sumber (usul) yang mengandungi empat sumber utama iaitu Al-Quran, Hadis Rasul, Qiyas dan sirah para sahabat. Kedua ialah cabang (furu’) yang mana ia berkaitan dengan ijtihad. Ketiga ialah ilmu-ilmu alat (muqaddimat) yang secara keseluruhannya mengandungi dua ilmu iaitu ilmu linguistik dan nahu serta ilmu tulisan. Manakala yang keempat ialah ilmu-ilmu tambahan (mutamminat) yang berhubung dengan Al-Quran dan mengandungi tiga bahagian iaitu tajwid, tafsiran dan ilmu lain yang berkaitan dengan Al-Quran. Selain itu, diajar juga ilmu-ilmu berkaitan dengan hadis Rasullullah S.A.W. 

Manakala ilmu keduniaan pula terbahagi kepada ilmu mahmud, madhmum dan mubah. Ilmu yang bersifat mahmud yang perlu diajar ialah ilmu perubatan, pertanian, politik, matematik dan sebagainya yang perlu untuk kemajuan dan keharmonian hidup. Skop undang-undang dihadkan kepada undang-undang dunia bagi menuju ke jalan akhirat. Ilmu-ilmu yang bersifat mubah ialah kumpulan ilmu falsafah. Antaranya yang pertama ialah algebra dan al-hisab kerana ilmu ini tidak membawa kepada kesesatan tetapi membawa kepada bidaah. Kedua ialah ilmu logika iaitu kajian tentang tabii, keadaan dan definisi bukti untuk memperkuatkan hujah dan pembuktian. Ketiga ialah ilmu ketuhanan kerana ia menghuraikan perkara-perkara yang berkaitan dengan ketuhanan seperti sifat Allah dan lain-lain. Keempat ialah ilmu fizika yang berkaitan dengan pelbagai sifat ilmu fizika yang berbeza, tabii dan perubahan yang berlaku ke atas mereka. Ilmu-ilmu yang bercanggah dengan syariat Islam tidak wajar dimasukkan sebagai kurikulum. Contohnya ilmu sihir, talismatik, silap mata, nujum dan sebagainya. Selain itu, ilmu-ilmu seperti ukiran patung, lukisan dan kesenian lain yang disebut dalam teknologi moden sebagai fine arts juga dilarang kerana ia boleh melahirkan perasaan kurang sihat, menggalakkan keghairahan kepada kebendaan dan tidak bernilai dari segi moral dan kerohanian dan tidak membantu untuk merealisasikan kendiri manusia dan juga Allah. Dari sini dapat kita lihat bahawa Al-Ghazali tidak menyatakan dengan jelas nama-nama mata pelajaran tetapi beliau cuba untuk menerangkan ukuran umun di dalam pengurusan mata pelajaran. Didapati juga Al-Ghazali tidak menyebut secara jelas kurikulum di peringkat tinggi. Namun dapat difahami kebanyakan ilmu fardhu kifayah yang disebutkan adalah khusus untuk pendidikan di peringkat tinggi. Contohnya ialah perubatan, pertanian, politik, fizika, ketuhanan, matematik dan sebagainya. Tempoh pengajian dan kelulusan pada peringkat ini bergantung kepada pencapaian pelajar dalam akademik . 

1.4 PERANAN GURU AL-GHAZALI

           Al-Ghazali menganggap guru sebagai penyampai maklumat yang bertugas untuk menyampaikan segala ilmu pengetahuan kepada pelajar. Guru seharusnya menyampaikan sesuatu yang baik, positif, kreatif atau membina kepada seseorang yang berkemahuan tanpa mengira peringkat umur. Guru harus memberi peluang kepada pelajar mengamalkan ilmu untuk kepentingan diri dan masyarakat. Guru hendaklah melahirkan perasaan simpati kepada pelajrnya seolah-olah mereka adalah anak-anaknya. Ini selaras dengan Hadis Nabi S.A.W iaitu “Aku ini kepadamu seperti seorang bapa kepada anaknya”

        Selain itu, guru harus sabar ketika berhadapan dengan pelbagai persoalan daripada para pelajarnya. Profesion guru tidak dapat lari dari berhadapan anak murid yang agak lemah daya pemikirannya. Guru harus menjadi role model dan mencurahkan perasaan kasih sayang kepada pelajar-pelajar dan mengambil tahu latar belakang pelajarnya supaya tahu mengambil tindakan  yang sewajar terhadap pelajar.

Al-Ghazali beranggapan bahawa guru merupakan agen Allah s.w.t. dalam mencorak manusia yang jalil kepada yang berilmu. Guru seharusnya bersimpati dan tidak ada perasaan benci terhadap pelajar . Selain itu , pendidik perlu menyedarkan masyarakat tentang hubungan dan komitment  mereka dengan Allah s.w.t. 

Guru harus mempunyai nilai moral yang baik sebagai contoh teladan dalam mendidik anak muridnya. Al- Ghazali menekankan bahawa guru harus mengamalkan apa yang mereka ajar kepada pelajar dan tidak melakukan perkara yang dilarang . Guru harus membuat perancangan yang baik sebelum pengajaran dimulakan supaya dapat menyesuaikan dengan kemampuan pelajar. Peranan guru dalam falsafah Al- Ghazali adalah untuk mendekatkan diri kepada Allah s.w.t. dan mencurah ilmu pengetahuan kepada pelajar .

Guru tidak harus merasakan pelajar itu sebagai satu beban kepadanya malah mesti mempunyai rasa bertanggungjawab terhadap pelajar-pelajarnya. Guru tidak seharusnya mengharapkan sebarang ganjaran daripada apa yang disampaikan kepada pelajarnya. Dia mesti menganggap bahawa aktiviti mengajar itu sebagai ganjaran yang besar kepadanya kerana guru merupakan penyemai benih dan akhirnya akan menuai hasilnya yang berlipat ganda.

Guru seharusnya memberi nasihat dan tunjuk ajar kepada pelajar-pelajar tentang pengajian mereka dan tidak seharusnya memberi kerja-kerja di luar kemampuan dan keupayaan mereka. Ini selaras dengan idea pendidikan yang dikemukakan oleh Plato dan ahli-ahli pendidikan dan psikologi moden. Ini juga sesuai dengan sabda Nabi S.A.w yang berbunyi:

Tiada satu pun sabdaku yang ditujukan kepada seseorang di luar kemampuan fikirannya untuk memahaminya kecuali disebabkan oleh kekacauan dalam fikiran sesetengah daripada mereka

(Terjemahan Hadis)


Oleh itu, seseorang guru hendaklah menyampaikan ilmu kepada pelajarnya tanpa sebarang diskriminasi.Guru juga perlu menyediakan ruang dan peluang kepada pelajar bagi mempelajari pelbagai ilmu lain. Guru wajar mengenalpasti bakat para pelajarnya dan tidak boleh memperkecilkan kemampuan yang ada dalam diri pelajar.

1.5 KAEDAH PENGAJARAN DAN PEMBELAJARAN AL-GHAZALI

Al-Ghazali dalam menjelaskan kaedah pengajaran dan pembelajaran menegaskan bahawa Allah adalah guru utama, Jibril pula guru kedua dan Nabi Muhammad S.A.W adalah guru ketiga. Semua manusia mendapat ilmu daripada para nabi dan tidak seorangpun akan terlepas daripada proses ini. Dalam falsafah pendidikan , Al-Ghazali mencadangkan langkah-langkah penting dalam proses pembelajaran iaitu diam, mendengar, mengulangi, melakukan dan memberitahu.. Al- Ghazali menekankan  keikhlasan seseorang pelajar  untuk memperolehi ilmu merupakan faktor yang penting  supaya proses pengajaran dan pembelajaran dapat  dijalankan  dengan berkesan.  . Kaedah pengajaran seorang guru seharusnya berdasarkan keperluan dan taraf pelajar itu sendiri.  Sebagai contoh ada pelajar memerlukan penerangan manakala ada juga pelajar yang perlu ditunjuk caranya.Proses pengajaran juga perlu dilakukan secara berperingkat-peringkat mengikut tahap kemajuan pelajar.

Al-Ghazali juga menekankan bahawa sebelum memulakan proses pengajaran dan pembelajaran , guru harus merancang pengajaran bersesuaian dengan tahap kemampuan pelajar . Selain  itu , guru juga bertugas memberi pandangan dan cadangan yang dapat membimbing pelajar dan meningkatkan minda dan pengalaman pelajar. Alat bantu mengajar harus digunakan untuk membantu meningkatkan pemahaman pelajar. Al- Ghazali mementingkan pengajaran dan pembelajaran yang disampaikan melalui buku teks atau buku agama seperti Al-Quran .

Di samping itu , Al-Ghazali berpendapat bahawa melalui proses penyoalan pelajar dapat menyelesaikan masalah pelajar dan menambah pengetahuan dan kesedaran mereka . Kebersihan hati seorang pelajar penting dalam mendidik rohani mereka ke arah pengabdian diri kepada Allah. 

PERBANDINGAN

3.0 PERBANDINGAN ANTARA FALSAFAH PENDIDIKAN JOHN DEWEY    

    DENGAN  FALSAFAH PENDIDIKAN AL-GHAZALI

         Matlamat pendidikan John Dewey menekankan pendidikan yang dapat melahirkan pelajar yang mempunyai daya penyesuaian yang tinggi terhadap persekitaran yang sentiasa berubah manakala Al-Ghazali menekankan aspek-aspek agama, moral, kebudayaan dan ilmu agama dengan matlamat supaya manusia  lebih mendekati dengan Allah dan mendapat kebahagian di dunia dan akhirat. Jelaslah bahawa terdapat konsep ketuhanan dan kehidupan selepas mati dalam pendidikan Al-Ghazali tetapi bagi  pendidikan John Dewey tiada konsep ini  sebaliknya menekankan perubahan adalah saripati realiti danfleksibel dan terbuka untuk dikaji semula.

          John Dewey memusatkan kurikulum berdasarkan pengalaman , kebolehan ,dan minat pelajar serta menyokong pengalaman manusia sebagai asas untuk mendapat pengetahuan manakala kurikulum Al-Ghazali lebih tertumpu kepada keagamaan iaitu mengenali moral berlandaskan Al-Quran dan al-Sunnah serta melakukan tuntutan agama dan belajar ilmu keduniawi hanya untuk tanggungjawab sosial. Kurikulum bagi John Dewey , buku hanya dianggap sebagai alat dalam proses pembelajaran dan bukan sebagai sumber –sumber pengetahuan yang tidak boleh dipersoalkan. Ini bertentangan kurikulum dengan Al-Ghazali di mana kurikulum beliau lebih mementingkan sumber pengetahuan  iaitu Al-Quran dan tidak oleh dipersoalkan.

John Dewey menentang  autoritarianisme  manakala Al-Ghazali tidak. Bagi John Dewey guru lebih memainkan peranan sebagai fasilitator dan penasihat kepada pelajar dan memupuk minat pelajar dengan menyediakan pelbagai aktiviti selain daripada membaca membaca buku teks. Manakala bagi Al-Ghazali, guru dianggap sebagai penyampai maklumat yang  bertugas untuk menyampaikan segala ilmu pengetahuan kepada pelajar  dan pelajar hanya perlu mendengar dan menghafalnya . 

Bagi John Dewey , buku teks bukan merupakan sumber pengetahuan yang tidak boleh dipersoalkan sebaliknya Al-Ghazali buku teks iaitu Al-Quran tidak boleh dipersoalkan . Selain itu , Al-Ghazali menggalakkan pelajar menyelesaikan masalah dengan bantuan guru manakala  pelajar diminta menyelesaikan masalah dengan daya usaha sendiri untuk memperoleh kemahiran menyelasaikan masalah.

          Walau bagaimanapun , terdapat persamaan di antara kedua-dua tokoh falsafah pendidikan tersebut  iaitu manusia harus mendapat pendidikan untuk memperbaiki dan meningkatkan kualiti hidup dalam masyarakat . 

4.0 KESIMPULAN


Selepas mengkaji kedua-dua falsafah pendidikan, saya lebih menyokong kepada falsafah pendidikan John Dewey yang lebih sesuai pada zaman globalisasi  ini. Falsafah pendidikan John Dewey lebih sesuai kepada negara yang mempunyai masyarakat majmuk iaitu rakyatnya mempunyai kebudayaan dan keagamaan yang berlainan kerana falsafah ini tidak menumpu hanya kepada sejenis agama dan kebudayaan. Tambahan pula, matlamat pendidikan John Dewey berhasrat untuk menghapuskan sekatan-sekatan perhubungan di antara manusia seperti bahasa, warna kulit, bangsa dan agama, maka matlamat ini dapat mengeratkan  perpaduan rakyat dan mengelakkan prejudis antara kaum.

        Selain itu, fasafah pendidikan John Dewey mementingkan sains dan teknologi untuk memperbaiki dan meningkatkan  kualiti hidup . Ini selaras dengan hasrat negara kita supaya dapat menjadi negara maju dan merupakan  negara yang mampu mencipta teknologi yang baru dan bukan hanya sebagai pengguna teknolagi. 
Di samping itu, perkembangan dalam sains dan teknologi mampu memperkukuhkan lagi  sistem pertahanan negara. Pada zaman ini,jika pendidikan tidak mementingkan sains dan teknologi mungkin negara kita akan ketinggalan zaman dan sentiasa diancam oleh kuasa besar seperti Amerika Syarikat dan negara kita terpaksa bertindak mengikut telunjuk negara tersebut.


Walau bagaimanapun , falsafah pendidikan John Dewey akan menjadi lebih sempurna jika memberi tumpuan yang lebih dalam pendidikan agama berdasarkan pegangan agama pelajar masing-masing. Walaupun falsafah John Dewey menekankan pendidikan moral  tetapi subjek ini tidak dapat membentuk pelajar yang bermoral dan bersahsiah dengan berkesan jika dibandingkan dengan pendidikan agama. Sebagai contoh, agama Buddha dan Hindu mempercayai jika seseorang sentiasa melakukan kejahatan, seseorang tersebut akan dilahirkan semula sebagai binatang atau masuk neraka selepas mati. 

Agama Islam dan Kristian juga mempercayai seseorang yang saban melakukan kejahatan akan masuk ke neraka selepas  mati dan sebaliknya jika seseorang sentiasa melakukan kebaikan seseorang tersebut akan pergi ke syurga selepas mati. Penekanan terhadap kehidupan selepas mati dapat mengawal tindak laku dan tatasusila seseorang pelajar. Pendidikan yang  tidak  menekankan agama akan menyebabkan keruntuhan kepada masyarakat ,ini dapat dibuktikan terutamanya di  negara maju di mana negara-negara tersebut telah menyalahgunakan sains dan teknologi serta terdapat keruntuhan ahklak yang teruk di kalangan  generasi  muda.

Konklusinya , falsafah pendidikan yang seimbang dari segi rohani, intelek, emosi dan jasmani harus diimplementasikan dalam sistem pendidikan negara kita untuk kebaikan dan kesejahteraan rakyat jelata .

